
O°‘QUVCHILARNING TABIIY-ILMIY SAVODXONLIGINI
RIVOJLANTIRISHDA PISA TIPIDAGI TOPSHIRIQLARNI ISHLAB
CHIQISH METODIKASI

METOJIUKA PABPABOTKHU 3AJIAHUM THUIIA PISA JJ151 PA3BUTUSA
ECTECTBEHHO-HAYUYHOM 'PAMOTHOCTHU YUAIIIUXCA

METHODOLOGY FOR DEVELOPING PISA-TYPE TASKS TO ENHANCE
STUDENTS’ SCIENTIFIC LITERACY

Ahtamov Abror Anvar o’g’li
Buxoro davlat pedagogika instituti mustaqil izlanuvchisi

Annotatsiya. Mazkur maqolada o‘quvchilarning tabiiy-ilmiy savodxonligini
rivojlantirishda PISA tipidagi topshiriglarni ishlab chiqishning ilmiy-metodik asoslari
yoritilgan. PISA topshiriglarining mazmuni, tuzilishi va kompetensiyaviy yo‘nalishi
tahlil qilinib, ularni real hayotiy vaziyatlar, muammoli masalalar, tadqiqotchilik
faoliyati hamda tabiiy fanlararo integratsiya asosida ishlab chiqish metodikasi taklif
etilgan. Maqolada topshiriqlarni tuzishda ilmiy hodisalarni tushuntirish, dalillar va
ma’lumotlarni tahlil qilish, ilmiy xulosalar chigarish hamda olingan bilimlarni amaliy
vaziyatlarda qo‘llash kabi kompetensiyalarga alohida e’tibor qaratilgan. Shuningdek,
PISA tipidagi topshiriglarning o‘quvchilarning tanqidiy fikrlashi, muammoli
vaziyatlarni hal etishi va tabiiy-ilmiy savodxonligini rivojlantirishdagi didaktik
imkoniyatlari asoslangan.

AHHOTanus. B cratbe ocBemaroTCs HAYYHO-METOIUYECKUE OCHOBBI pa3paboTKU
3amanuid tuna PISA st pa3BUTHS €CTECTBEHHO-HAYYHOM IPAMOTHOCTH YYalllMXCH.
AHaNMM3UpYyIOTCA COJEpXKaHUE, CTPYKTypa M KOMIIETEHTHOCTHAsi HAIPaBJICHHOCTH
3ananuii PISA, a Takxke npeniaraercs METOAMKa UX pa3pabOTKU HA OCHOBE PEeasIbHbIX
JKU3HEHHBIX CHUTYalllid, MPOOJEMHBIX 3a/1ay, MCCIENOBATEIbCKON IEATENHHOCTU U
WHTETPAllUd €CTECTBEHHO-HAYYHBIX aucIHIUIMH. (Ocoboe BHHMaHHUE YIEsSeTCs
(GOpPMHUPOBAHUIO Y YUAIIUXCS YMEHUN OOBSICHSATH HAyUYHBIC SIBICHHS, aHATU3UPOBAThH
JAaHHBIE U JI0KA3aTeNbCTBA, JeJIaTh 0OOCHOBAaHHBIC HAYYHBIE BBHIBOJABI U MPUMEHSTH
MOJIYYCHHBIC 3HAHUS B MPAKTHUYECKUX cHUTyanusx. OOOCHOBAaHBI TUAAKTUYCCKUC
BO3MOXXHOCTH 3amaHui Ttuna PISA B pa3sBUTHM KPUTHYECKOTO MBIILICHHUS,
UCCIIEJIOBATEILCKUX HABBIKOB U €CTECTBEHHO-HAYYHON TPAMOTHOCTH YYaIXCA.

Abstract. This article examines the scientific and methodological foundations for
developing PISA-type tasks aimed at improving students’ scientific literacy. The
content, structure, and competency-based orientation of PISA tasks are analyzed, and
a methodology for their development based on real-life contexts, problem-solving
situations, inquiry-based activities, and the integration of natural science disciplines is
proposed. Particular attention is given to developing students’ abilities to explain

scientific phenomena, analyze data and evidence, draw evidence-based conclusions,
and apply acquired knowledge to practical situations. The article substantiates the
didactic potential of PISA-type tasks in developing students’ critical thinking, inquiry
skills, problem-solving abilities, and scientific literacy.

Kalit so ‘zlar: tabiiy-ilmiy savodxonlik, PISA, PISA tipidagi topshiriglar, tabiiy
fanlar integratsiyasi, kompetensiya, muammoli vaziyat, tadgiqotchilik faoliyati, ilmiy
tafakkur, ma’lumotlarni tahlil qilish, dalillarga asoslangan xulosa.

Knrouesvie cnosa: ecmecmeenno-nayunasn epamomuocms, PISA, 3a0anus muna
PISA, unmezpayus ecmecmeeHHbIX HAYK, KOMNEMEHMHOCMb, NPOOIEMHASL CUMYayusl,
UCcne008amenvCckas — 0esamelbHOCmb, HAY4YHOe  MbululleHue, aHaiu3  OaHHbIX,
apeyMeHmupoB8arHbulil 8bl180O0.

Keywords: scientific literacy, PISA, PISA-type tasks, integration of natural
sciences, competency, problem situation, inquiry-based learning, scientific thinking,
data analysis, evidence-based conclusion.

Bugungi kunda umumiy o‘rta ta’lim tizimida o‘quvchilarning nafaqat nazariy
bilimlarini, balki egallagan bilimlarini real hayotiy vaziyatlarda qo‘llash, tabiiy hodisa
va jarayonlarni ilmiy asosda tushuntirish, dalillarni tahlil qilish, xulosa chiqarish
hamda muammolarga ilmiy yondashish ko‘nikmalarini rivojlantirish muhim
pedagogik vazifalardan biri hisoblanadi.

Xalgaro baholash dasturlarida, xususan, PISA tadqiqotida o‘quvchilarning tabiiy-
ilmiy savodxonligini baholashda bilimlarni yodlab olishdan ko‘ra, ularni amaliy va
muammoli vaziyatlarda qo‘llay olish qobiliyatiga ustuvor ahamiyat beriladi. Shu
nuqtai nazardan, tabiiy fanlarni o‘qitish jarayoniga PISA tipidagi topshiriglarni joriy
etish o‘quvchilarning ilmiy fikrlashi, tanqidiy va mantiqiy tafakkuri, ma’lumotlarni
tahlil qilish, dalillarga asoslangan qaror gqabul qilish kompetensiyalarini
rivojlantirishning samarali vositasi sifatida namoyon bo‘ladi.

Mazkur topshiriglarni ishlab chiqishda real hayotiy kontekst, muammoli vaziyat,
ilmiy bilim, dalillarni tahlil qilish va xulosa chiqarish kabi tarkibiy qismlarning
uyg‘unligini ta’minlash o‘quvchilarning tabiiy-ilmiy savodxonligini rivojlantirishning
muhim metodik sharti hisoblanadi.

PISA tipidagi topshiriglarni ishlab chiqish algoritmi

Tadqiqot davomida har bir mavzu uchun topshiriglar quyidagi ketma-ketlik
asosida ishlab chiqildi:

Mavzuga mos real hayotlty muammoni tanlash.

Muammoni tavsiflovchi matn, rasm, jadval yoki diagrammani taqdim etish.

O‘quvchidan vaziyatni biologik bilimlar asosida tahlil qilishni talab etuvchi
savollarni tuzish.

Dalillarga asoslangan xulosa chiqarishni talab etuvchi topshiriqlarni ishlab
chiqish.

Muammoning ilmiy asoslangan yechimini taklif qilishga yo‘naltirilgan savollarni
kiritish.

Javoblarni PISA baholash mezonlari asosida baholash.

Mazkur algoritm o‘quvchilarning biologik bilimlarni yodlab olishiga emas, balki
ularni yangi vaziyatlarda qo‘llay olishiga xizmat qildi.

Hayotiy vaziyat: So‘nggi yillarda shaharlarda avtomobillar sonining ortishi
natijasida atmosfera havosidagi zararli gazlar miqdori sezilarli darajada ko‘paymoqda.
Mutaxassislarning ta'kidlashicha, bunday sharoitda yashovchi odamlarda nafas olish
tizimi kasalliklari ko‘proq uchraydi.

PISA savollari:

Atmosfera havosining ifloslanishi nafas olish tizimiga qanday ta'sir ko‘rsatadi?

Ushbu muammoni kamaytirish uchun biologik va ekologik nuqtai nazardan
qanday choralarni tavsiya qilasiz?

Daraxtlarning ko‘paytirilishi ushbu muammoni hal etishda ganday rol o‘ynaydi?

Keltirilgan vaziyatni ilmiy dalillar asosida izohlang.

1-MAVZU. QON VA UNING VAZIFALARI

(PISA tipidagi kontekstli topshiriq)

i

PISA konteksti: Shifoxonaga 15 yoshli ikki o‘quvchi murojaat qildi. Ulardan biri
tez-tez charchashi, bosh aylanishi va rangparlikdan shikoyat qildi. Shifokor umumiy
qon tahlilini tavsiya etdi.

Tahlil natijalari quyidagicha bo‘ldi.

Ko‘rsatkich O‘quvchi A Me'yor
Gemoglobin 92 g/l 120-160
Eritrotsit 3,1x10'%/1 4,0-5,5
Leykotsit 6,2x10%1 4-9
Trombotsit 250x10%1 180-320

Shifokor bemorga tarkibida temir moddasi ko‘p bo‘lgan mahsulotlarni iste'mol
qilishni tavsiya qildi.

1-savol: O‘quvchi A da kuzatilgan belgilarni qon tarkibidagi qaysi o‘zgarish bilan
1zohlash mumkin?

A) Leykotsitlarning kamayishi

B) Trombotsitlarning ortishi

C) Eritrotsit va gemoglobinning kamayishi

D) Plazma miqdorining kamayishi

To‘g‘ri javob: C Ball: 1

2-savol: Nima sababdan temir moddasi ko‘p bo‘lgan ozig-ovqatlar tavsiya
qilindi? Javobingizni ilmiy asoslang.

Baholash mezoni: 2 ball. Gemoglobin tarkibida temir mavjudligini va u kislorod
tashishda ishtirok etishini to‘liq tushuntiradi.

1 ball. Temir qon uchun kerakligini aytadi.

0 ball. Noto‘g‘ri javob.

3-savol: Quyidagi mahsulotlardan qaysilari temir moddasiga boy?

0 Ismaloq

o Jigar

O Anor

o Kartoshka

0 Mol go‘shti

Bir nechta javob bo‘lishi mumkin.

4-savol: Temir tanqisligi faqat dori ichish bilan emas, balki ovqatlanish
madaniyatini o‘zgartirish orqgali ham oldini olish mumkin.

Siz o‘quvchi uchun bir haftalik ovqatlanish bo‘yicha uchta tavsiya yozing.

Bu ochiq javobli savol.

5-savol: Nima uchun C vitamini temirning ichakda so‘rilishini yaxshilaydi?

Bu savol biologiya va kimyo fanlari integratsiyasiga asoslanadi.

PISA tipidagi topshiriq

Mavzu: Yurak faoliyati

PISA kontekst: 15 yoshli uch nafar o‘quvchi — Aziz, Dilnoza va Sardor —
maktabning sport to‘garagiga qatnashadi. Jismoniy mashg‘ulot boshlanishidan oldin

va 15 daqiqalik yugurishdan so‘ng ularning yurak urish tezligi (YUT), sistolik qon
bosimi (SQB) va qondagi kislorod bilan to‘yinganlik darajasi (SpO2) o‘lchandi.

Jadval-1. O‘quvchilarning fiziologik ko‘rsatkichlari

Ko‘rsatkich Aziz Dilnoza Sardor

Mashqgdan
oldin

Yurak urish 72 76 88
tezligi (urish/min)

Sistolik  gon 115 110 122
bosimi (mm Hg)

SpO:2 (%) 99 98 97

15 daqiqalik
yugurishdan keyin

Yurak urish 132 145 178
tezligi (urish/min)

Sistolik  qon 138 142 170
bosimi (mm Hg)

SpO:2 (%) 98 98 92

Shifokor Sardorga qo‘shimcha tekshiruvdan o‘tishni tavsiya qildi.

Qo‘shimcha ma'lumot: Yurak mushaklari jismoniy yuklama vaqtida
organizmning kislorodga bo‘lgan ehtiyojini qondirish uchun ko‘proq ishlaydi. Sog‘lom
odamda mashq tugagach yurak urish tezligi va qon bosimi asta-sekin me'yoriy holatga
qaytadi. Qondagi kislorod bilan to‘yinganlik (SpO:) odatda 95-100 % oralig‘ida
bo‘ladi.

Savol 1: Shifokor nima sababdan aynan Sardorni qo‘shimcha tekshiruvga
yuborgan?

A) Yurak urishi eng past bo‘lgani uchun

B) Qon bosimi juda past bo‘lgani uchun

C) Mashqgdan keyin SpO: darajasi me'yordan past bo‘lgani uchun

D) Yuragi juda kichik bo‘lgani uchun

To‘g‘ri javob: C

Ball: 1 PISA kompetensiyasi: [lmiy ma'lumotni talgin qilish.

Savol 2: Jadval ma'lumotlaridan foydalanib, Sardorda kuzatilgan o‘zgarishlar
yurak va nafas olish tizimi faoliyati bilan ganday bog‘ligligini tushuntiring.

Baholash mezoni: 2 ball: Yurak urish tezligi va qon bosimi oshganini, SpO-
kamayganini tahlil qilib, kislorod yetkazib berish va gaz almashinuvi buzilishi
ehtimolini ilmiy asoslaydi.

1 ball: Fagat yurak urishi oshganini yoki kislorod kamayganini aytadi.

0 ball: Noto‘g‘ri javob.

Savol 3: Grafikda mashq tugaganidan keyin yurak urish tezligining tiklanishi
ko‘rsatilgan.

Vaqt (daq.) Aziz Dilnoza Sardor
0 132 145 178
5 102 116 164
10 84 90 150
15 74 78 140

Topshiriq: Grafik (yoki jadval) asosida:

a) Kimning yurak faoliyati eng tez tiklanganini aniglang.

b) Sardorning yurak faoliyatidagi farqni izohlang.

Savol 4: Yugurish vaqtida yurak nima sababdan tezroq ura boshlaydi?

A) Organizm ko‘proq karbonat angidrid ishlab chigaradi.

B) Mushaklarga ko‘proq kislorod va oziga moddalarini yetkazish zarur bo‘ladi.

C) Tana harorati pasayadi.

D) Qonning zichligi kamayadi.

To‘g‘ri javob: B

Savol 5: Shifokor Sardorga EKG, exokardiyografiya va qon tahlilini tavsiya qildi.
Har bir tekshiruvning maqsadini izohlang.

Tekshiruv Magsadi
EKG ?
Exokardiyografiya ?
Qon tahlili ?

Baholash: Har bir to‘g‘ri javob — 1 ball Jami — 3 ball

Savol 6: Quyidagi fikrni ilmiy asoslang. "Sport bilan muntazam shug‘ullanuvchi
insonning yuragi bir xil ishni bajarish uchun kamroq energiya sarflaydi."

Javobda quyidagilarni izohlang: yurak mushaklari; zarba hajmi; qon aylanish;

kislorod tashilishi. Maksimal 3 ball.
Savol 7: Quyidagi omillardan qaysilari yurak kasalliklari xavfini oshiradi?
0 Chekish
0 Semizlik

0 Me'yoriy uyqu

0 Yuqori qon bosimi

o Jismoniy faollik

0 Ortiqcha tuz iste'moli

Bir nechta javobni belgilang.

Savol 8: Aziz va Sardor o‘rtasidagi fiziologik farqlarni hisobga olib, Sardor uchun
sog‘lom turmush tarziga oid uchta ilmiy asoslangan tavsiya bering.

Fanlar integratsiyasi

Fan Integratsiya mazmuni

Biologiya Yurak, qon aylanish va kislorod
tashilishi

Fizika Bosim, qon oqimi va gidrodinamika
elementlari

Kimyo Gemoglobin  va  kislorodning
bog‘lanishi

Matematika Jadval va ma'lumotlarni tahlil qilish,
foiz va o‘zgarishlarni hisoblash

Jismoniy tarbiya Mashq yuklamasi va yurak faoliyati

Tibbiyot EKG, exokardiyografiya va
profilaktika

O‘quvchilarning tabiiy-ilmiy savodxonligini rivojlantirishda PISA tipidagi
topshiriqlardan foydalanish samarali metodik vosita hisoblanadi. Bunday topshiriqlar
o‘quvchilarning tabiiy fanlarga oid bilimlarini real hayotiy vaziyatlarda qo‘llash, ilmiy
ma’lumotlarni tahlil qilish, dalillarni baholash, sabab-oqibat munosabatlarini aniqlash
va 1lmiy asoslangan xulosalar chiqarish ko‘nikmalarini shakllantirishga xizmat qiladi.
PISA tipidagi topshiriglarni ishlab chiqishda muammoli vaziyat, hayotiy kontekst,
ilmiy mazmun, grafik va jadval ko‘rinishidagi ma’lumotlar hamda ochiq va yopiq
turdagi savollarning uyg‘unligiga e’tibor qaratish zarur. Shuningdek, topshiriglarni
o‘quvchilarning yosh va bilim darajasiga moslashtirish, ularni fanlararo mazmun
asosida shakllantirish tabily-ilmiy savodxonlikning rivojlanishiga ijobiy ta’sir
ko‘rsatadi. Shu sababli umumiy o‘rta ta’lim amaliyotida PISA tipidagi topshiriglar
bankini yaratish va undan muntazam foydalanish ta’lim sifatini oshirishning muhim
metodik shartlaridan biri sifatida garalishi mumkin.

